
Né mbledhje morén pjesé: Sala Berisha — Shala, kryetare, Dardan Sejdiu, zévendéskryetar i
paré, Hykmete Bajrami, Mimoza Kusari - Lila, Memli Krasniqgi, Bilall Sherifi, Gani Dreshaj
dhe Duda Balje, anétaré.

Munguan: Adem Hoxha, zévendéskryetar i dyté, Dardan Molligaj dhe Qéndron Kastrati,
anétare.

| ftuar: Faton Thagci, zévendésministér i Ministrisé sé Tregtisé dhe Industrisé dhe Besnik Beka,
zévendésministér i Zhvillimit Ekonomik.

Pjesémarrés té tjeré: Rexhep Bllaca, Faton Perezi, Nysret VVojvoda, Alush Kryeziu, Mervan
Rexhepi, MTI; Ibrahim Rexhepi, MZHE; Dren Ajeti, KPK; Arbér Kadriu, BIRN; Detjan Hulaj,
ICHAT; Qéndresa Kastrati, INDEP dhe Albert Krasnigi, KDI.

Stafi mbéshtetés i komisionit: Armend Ademaj, Muhamet Morina, Besim Haliti dhe Veton
Raci.

Mbledhjen e kryesoi: Sala Berisha -Shala, kryetare e komisionit.

Né kété mbledhje u propozua ky:
Rend i dités:

1. Miratimi i rendit té dités;

2. Miratimi i procesverbalit t&¢ mbledhjes sé datés 21.2.2018;

3. Shqyrtimi né parim i Projektligjit nr. 06/L-040 pér masat mbrojtése né
importe;

4. Shqyrtimi i Raportit té performancés sé ndérmarrjeve publike pér vitin 2015
dhe 2016;

5. Té ndryshme.

Kryetarja konstatoi se jané plotésuar kushtet pér fillimin e punés sé komisionit dhe e hapi
mbledhjen sipas rendit té dités.



1. Miratimi i rendit té dités

Mimoza Kusari — Lila, tha se dje éshté mbajtur takimi i grupit té punés dhe éshté pércjellé
edhe materiali. Mendoj se ka gené njé takim mjaft i frytshém dhe do té ishte miré gé ta shtonim
si piké té rendit té dités edhe raportin e grupit té punés pér Projektligjin pér Shérbimin
Gjeologjik.

Rendi i dités u plotésua me propozimin e deputetes Mimoza Kusari — Lila.

2. Miratimi i procesverbalit té¢ mbledhjes sé datés 21.2.2018

Dardan Sejdiu, kérkoi sgarim lidhur me procesverbalin e datés 7.2.2018, te pjesa e “Pallatit t&
Rinisé”, pérfundimi éshté shkruar sakté, deri te presja e fundit, por pas saj, shkruhet pa
rekomandim té komisionit. U konsultova edhe me kolegé deputeté dhe gé té gjithé kemi njé
pérshtypje qé kemi ecur tutje me rekomandim té komisionit. Lidhur me kété kérkoi korrigjim
edhe njé heré té kétij procesverbali.

Kryetarja, kérkoi nga stafi i komisionit, qé té marré parasysh kété kérkesé dhe ta verifikojné
kété né bazé té incizimit té mbledhjes.

Procesverbali i mbledhjes sé mbajtur mé 7.2.2018, rishikohet me propozim té zévendéskryetarit
té paré, Dardan Sejdiut, ndérsa miratohet pa vérejtje procesverbali i mbledhjes sé datés
21.2.2018.

3. Shqyrtimi né parim i Projektligjit nr. 06/L-040 pér masat mbrojtése né importe

Kryetarja, tha se e kemi shtyré njé heré kété projektligj, me kérkesé té& komisionit, gé té vijé né
pako me dy projektligje tjera, por pastaj kemi pranuar njé letér nga ministri dhe né mbledhjen e
kaluar u pajtuam gé té pérfshihet né rend dite edhe njé heré.

Dardan Sejdiu, tha se kemi pasur njé dakordim né lidhje me trajtimin e projektligjeve gé kané
té béjné me krijimin e hapésirés se kornizés ligjore pér ndihmé ndaj prodhimit vendor. Po ashtu,
kemi folur pér njé pako prej tre ligjeve, dhe neve, prapé na éshté sjellé projektligji i vetém.
Megenése éshté zévendésministri kétu, duhet ta keni parasysh gé nuk mund té flasim pér njé
projektligj ndaras prej projektligjeve té cilat kané té béjné me prodhimin vendor, sepse po
krijojmé probleme né zbatimin e kétyre ligjeve. Ne, si komision, kemi gené té garté né kété
piké, i kemi dérguar edhe shkresé ministrisé pérkatése. Mendoj gé éshté njé géndrim i kétij
komisioni gé kéto projektligje, derisa té¢ mos vijné né pako, té mos i trajtojme.

Bilall Sherifi, tha se nése nuk gaboj, nuk ka gené ideja gé ne té marrim njé vendim qgé kéto tri
projektligje té mos i trajtojmé vec e veg, por ka gené njé késhillé gé ia kemi rekomanduar
ministrisé pérkatése dhe kemi gené né gatishméri gé si komision té bashképunojmé dhe t’u
ndihmojmé, gé sé bashku t’i trajtojmé. Por, nése ministria i ka arsyet e veta se, pse nuk duhet té



procedohet né kété ményré, atéheré mendoj q&, si komision, né kété fazé ta procedojmé, e
mandej seanca e Kuvendit vendos sesi té vazhdojmé tutje.

Dardan Sejdiu, proceduralisht, ne nuk kemi mekanizém ta ndalim agjendén legjislative, por
besoj gé, si komision, kemi kapacitete té mjaftueshme dhe éshté e rrugés gé korniza ligjore gé
merret me prodhuesin vendor, té trajtohet si e pérbashkét, dhe né kété formé, ne edhe si
komision, mund té japim ndihmén adekuate. Do té doja gé Qeveria ta marré kété si sugjerim,
késhillg, déshiré pér puné té anétaréve té kétij komisioni, si njé hap pozitiv pér té punuar sé
bashku. Nése Qeveria vendos gé té ecé tutje fragmentalisht me kété temé, atéheré ne si grupe
parlamentare dhe si deputeté do té& ngremé kété céshtje edhe né seance plenare.

Bilall Sherifi, tha se kontributi i deputetéve té opozités né kété komision éshté i pamohueshém,
mirépo, nése ministria nuk éshté e gatshme qé né kété fazé té pranojné rekomandimin gé kemi
dhéné ne, si komision, atéheré mé miré te ecim né kété ményré, sesa té ndalemi né térési.

Faton Thagi, zévendésministér i Tregtisé dhe Industrisé, tha se pér shkak té angazhimeve té
ministrit, sot do té jem pérfagésues i ministrisé, ku edhe njé heré dua té mbroj géndrimin e
ministrisé, pér t’i proceduar kéto projektligje ndaras dhe nuk dua té shtoj asgjé mé shumé se sa
né pérgjigjen me shkrim qé i kemi dérguar kétij komisioni, pér arsyen e procedimit veg e veg té
kétyre projektligjeve. Duke paré kéto rrethana, ne kemi ndaré kéto projektligje dhe i kemi
proceduar ndaras, njékohésisht rregullat e BE-sé béjné njé ndarje, ku veg éshté fusha e trajtimit
té importeve dhe ve¢ éshté fusha e trajtimit té antidampingut dhe ligjeve te tregtisé. Dua té them
se projektligjet derisa té vijné kétu jané tonat, por, nga kjo fazé e tutje jané té pérbashkéta, andaj
kérkoj nga ju mirékuptimin dhe té procedojmé tutje.

Dardan Sejdiu, tha se né botén ekonomisé sé tregut, jané 11 shkolla té mendimit ekonomik.
Njé nga kéto shkolla, gé uné mundohem ta pérfagésoj, é&shté edhe shkolla e shtetit zhvillimor.
Ne jemi duke folur pér zbatimin e rregullave té lojés né njé vend i cili ka disbalancé tregtar,
mungesé té zhvillimit industrial, rregulla té lojés qé pérshtaten pér diké gé ka zhvillim tepér té
madh industrial dhe nevojén pér tregje té reja. Besoj se e kuptoni réndésiné gé t’i trajtojmé né
pako kéto projektligje, sepse jemi té interesuar gé kété potencial, sado qé éshté i vogél, ta
trajtojmé né ményré koherente.

Mimoza Kusari — Lila, tha se prej takimeve tona té para, né kété komision, jemi pajtuar qé
duhet té béhet trajtimi né pako i kétyre projektligjeve, me géllimin e vetém gé t’i ndihmojmé
ekonomisé prodhuese té shtetit toné, qé té keté njé siguri apo garanci pér prodhuesin vendor.
Tani, dua ta di zyrtarisht nga departamenti ligjor i ministrisé, se pse nuk po ndodh ajo pér té
cilén jemi dakorduar, gé ta kemi njé pako ligjore edhe né agjendén legjislative. Kétu nuk éshté
synimi as pér té bllokuar, as ta kthejmé mbrapa, por ideja éshté qé té kemi mundési té miréfillté
té trajtimit té ligjeve si té pérbashkéta, gé nése ka gjéra kundérthénése, ne kéto ligje t’i trajtojmé
bashkérisht.

Hykemte Bajrami, tha se duke iu referuar deklaratés sé zévendésministrit, uné dua té béj me
dije zévendésministrit se gjaté dy viteve e 7 muaj, sa heré kemi kérkuar té marrim masa pér
rastet e antidampingut, ligji nuk na ka lejuar, pér shkak gé ky ligj éshté tepér i komplikuar né
procedura dhe pér kété arsye éshté kérkuar té ndryshohet, né ményré qé té béhet mé i



implementueshém. Ne jemi kétu pér té mirén e prodhuesve vendoré, e jo pér té béré politiké
dhe asnjeri nga ne nuk besoj té keté interes personal.

Kryetarja, tha se komisioni nuk mund ta mbajé né pafundési kété projektligj, pa e dérguar né
seancé dhe seanca éshté ajo qé vendos pér ta kthyer ose pér ta proceduar tutje. Eshté hera e treté
gé diskutohet né komision qé kéto ligje té vijné né pako, por krejt né fund, ne kemi té drejté gé
té fillojmé me proceduara pér nisma ligjore, ku procedurat jané edhe mé té shkurtra se sa té vijé
nga Qeveria. Mirépo, né kété rast, mendimi im éshté gé, me kété projektligj, ne duhet t’i japim
mundésing, pér ta pércjellé né seancé dhe pastaj seanca le té vendosé.

Rexhep Bllaca, drejtor i Drejtorisé Ligjore né Ministriné e Tregtisé dhe Industrisé, tha se
Rregullorja e punés sé Qeverisé, para cdo iniciative legjislative, ka prezantuar koncept-
dokumentin dhe zonja Hykmete Bajrami, kur ka gené ministre né vitin 2016, ne kemi pérfshiré
koncept-dokumentin pér masa mbrojtése né importe dhe gé atéheré ka gené ideja pér ligjin pér
masat mbrojtése. Rekomandimi i koncept-dokumentit ka gené gé pér realizimin e késaj politike
té miratohet ligji pér masat mbrojtése, ndérsa sa i pérket ligjit pér masat andidamping, ne kemi
béré njé analizé dhe rekomandimi ka gené se nuk ka nevojé té amendamentohet, sepse éshté né
pérputhje me parimet ligjore t&¢ OBT-s€, né pérputhje me Rregulloren 2015-478 t€ BE-Sé pér
masat anntidamping, por edhe prej Komisionit Ndérministror pér masat mbrojtése antidamping,
nuk kané rekomanduar té béjmé plotésim-ndryshim. Késhtu g€, géndrimi yné, si ministri, éshté
gé ligji pér masat antidamping nuk ka nevojé gé té amandamentohet, sepse nuk ka ndonjé arsye,
por nése komisioni ka ndonjé rekomandim konkret, ne mund ta shgyrtojmé. Mirépo, vetém si
rekomandim i pérgjithshém éshté problem qé té arsyetohet, qé té pérfshihet né agjendén
legjislative té Qeverisé. Ju njoftoj se edhe mé herét, kéto ligje kané shkuar vec e vec dhe nuk e
kané penguar njéri-tjetrin. Sa i pérket hartimit té ligjit pér tregti té brendshme, mendimi im dhe i
ekspertéve té BE-sé, éshté qé té mos ngutemi pér t’i proceduar, sepse Ky ligj éshté nga viti
2004 dhe gé nga atéheré nuk éshté ndryshuar. Po ashtu, synojmé qé ta béjmé njé kod pér tregti,
dhe kur té béhet, t&é mos keté nevojé qé té ndryshohet menjéheré. Né aspektin procedural, me
Rregulloren e punés sé Qeverisé, por edhe nga fushéveprimi i kétyre ligjeve, ne mendojmé se
kéto ligje mund té shkojné ndaras.

Pas debatit, komisioni, me 4 (katér) vota pér, dhe 3 (tri) kundér, nxori kété:

Pérfundim
1. Miratohet né parim Projektligji nr. 06/L-040 pér masat mbrojtése né importe.
2. | rekomandohet Kuvendit gé té miratojé né parim Projektligjin nr.06/L-040 pér masat
mbrojtése né importe.
3. Arsyetimin e rekomandimit e paraget deputetja, Sala Berisha- Shala, kryetare e komisionit.

4. Shqyrtimi i Raportit té performancés sé ndérmarrjeve publike pér vitin 2015 dhe 2016

Kryetarja, tha se né bazé té Ligjit nr. 03/L-087 pér ndérmarrjet publike, neni 8.1, Qeveria i
pérgjigjet Kuvendit pér ményrén né té cilén ajo ministri dhe njésia pér politikat dhe
monitorimin e NP-ve i ushtrojé kompetencat dhe pérgjegjésité gé u jané dhéné me kété ligj.
Qeveria i raporton Kuvendit, né bazé vjetore mbi performancén e kétyre autorizimeve dhe



pérgjegjésve, si dhe mbi arritjen e objektivave té pércaktuara né politikén e pronésisé té
pércaktuar n€ nenin 6.1 t& kétij ligji. Qeveria do t’i sigurojé t€ dhéna kuantitative dhe té
géndrueshme publikut dhe Kuvendit, mbi ményrén e menaxhimit t&¢ NP-ve gendrore, né interes
té Republikés sé Kosovés. Qeveria, me vendimin nr. 31/20, daté 20.12.2017, ka miratuar
Raportin vjetor té performancés sé ndérmarrjeve publike pér vitin 2015 dhe 2016. Raporti éshté
proceduar né Kuvend, né dhjetor té vitit 2017, ndérsa iu éshté shpérndaré deputetéve, mé daté
22.1.2018. Raportet e dy viteve, pérmbajné pjesén e pérgjithshme, ku trajtohen céshtjet e
pérgjithshme mbi ndérmarrjet publike, si dhe pjesén ku trajtohet secila ndérmarrje vec e veg. Né
pjesén e pérgjithshme, pérfshihen shqyrtimet hyrése, politikat e pronésisé mbi ndérmarrjet
publike, zhvillimi i qgeverisjes korporative, kuadri ligjor, objektivat e korporatés, struktura e
kapitalit, opinionet e auditoréve té jashtém, pasqyra e performancés sé ndérmarrjeve,
performanca e ndérmarrjeve publike sipas sektoréve (sektori i energjisé, sektori i
telekomunikacionit dhe sektori i ujit) dhe punésimi nga NP-té. Ndérsa, pjesé e raporteve
individuale té performancés sé NP-ve, pérfshihen veprimtaria e ndérmarrjes, misioni, vizioni,
performanca operative dhe performanca financiare. Né& fund té raportit jané paraqgitur
konkludimet dhe rekomandimet. Raporti, né pérgjithési, éshté i strukturuar miré, éshté i
ilustruar me tabela, diagrame dhe té dhéna statistikore. Po ashtu, paragiti komente pér raportin
pér vitin 2015, né fage 8, pjesa shqyrtime hyrése, éshté théné: “Né bazé té treguesve kycgé
financiaré, performanca e ndérmarrjeve nuk éshté ajo qé pritet, ku shumica e ndérmarrjeve kané
tendencé rénése té kthimit né pasuri, tendencé té rritjes sé buté té té hyrave nga shitja, qé nuk
éshté né harmoni me zhvillimin ekonomik dhe tendencé rritése té shpenzimeve pér staf, me
pérjashtim té disa ndérmarrjeve”. Cka ka ndérmarré Qeveria apo Ministria, gé performanca e
ndérmarrjeve té pérmirésohet? Rritja e shpenzimeve pér staf, a ka reflektuar né pérmirésim té
performancés sé ndérmarrjeve? Né fagen 10, né raport, éshté dhéné numri i mbledhjeve té
mbajtura me aksionarin, numri i mbledhje té mbajtura t& bordeve té drejtoréve, numri i
mbledhje té komisioneve té auditimit, dhe mbledhje té komiteteve té pérkohshme té bordit, do
té ishte né t¢ miré t& informimit dhe transparencés, gé té dihen diskutimet dhe vendimet
kryesore gé jané marré né kéto mbledhje. Kjo do té tregonte performancén e bordeve dhe
organeve tjera. Po ashtu, né fagen 10 né raport thuhet: “jané organizuar tri takime t€ Komisionit
té Ministrave pér NP-té, né té cilat jané diskutuar shumé céshtje gé kané té béjné me
funksionimin e NP-ve”, mirépo né raport nuk pérmenden céshtjet e diskutuara, pasqyrimi i
céshtjeve kryesore té diskutuara dhe vendimet e marra né raport do ta pasuronte kété raport me
mé shumé informata dhe do té dihej aktiviteti i atij Komisioni té Ministrave. Né fage 13, jané
pasqgyruar opinionet e Auditorit, dhe nga krahasimi i vitit 2015 me vitin 2014 shohim se né vitin
2015 ka kegésim te gjendjes, pasi gé dy ndérmarrje kané shénuar pérmirésim, ndérsa gjashté
prej tyre kané degraduar. A mund ta shpjegoni pse ka ndodhur kjo dhe a éshté ndérmarré ndonjé
masé (é té pérmirésohet kjo gjendje, né ményré gé mos té keté degradim, por vetém
pérmirésim? Né fage 21, né tabelé, éshté paragitur numri i punétoréve té NP-ve, dhe si¢ shihet,
né vitin 2015 jané 165 punétoré mé pak se né vitin 2014, ndérsa shpenzimet pér paga jané rritur
pér 2.01%, a mund ta shpjegoni kété, a do té thoté qé ka pasur rritje té pagave té punétoréve? Po
ashtu, te KEK-u dhe te KOSTT-i, shihet se &shté zvogéluar numri i punétoréve mé shumé. A ka
ndodhur kjo pér shkak té privatizimit té ndonjé njésie apo kontraktimit té shérbimeve? Né
raport nuk kemi paré se keni paraqgitur edhe proceset gjygésore té ndérmarrjeve dhe vendimet
pérfundimtare, nése jané marré dhe vlera e humbjeve nga kéto procese. A mund té sgaroni digka
lidhur me kéto procese? Paragiti komente pér raportin pér vitin 2016, né fagen 9 edhe né kété
raport éshté dhéné numri i mbledhjeve té mbajtura me aksionarin, numri i mbledhje té mbajtura



té bordeve té drejtoréve, numri i mbledhje té komisioneve té auditimit dhe mbledhje té
komiteteve té pérkohshme té bordit. Pra, do té ishte né té miré té informimit dhe transparencés
gé té dihen diskutimet dhe vendimet kryesore gé jané marré né kéto mbledhje. Kjo do té
tregonte performancén e bordeve dhe organeve tjera. Né fage 15 éshté théné: “Pér sa i pérket té
hyrave totale té ndérmarrjeve publike, né vitin 2016 kané gené 307 mil. euro apo 7% mé pak se
vitin paraprak. Ndérsa, shpenzimet kané gqené 336 mil. euro apo 1.9% meé té larta se vitin 2015”.
A jané dhéné subvencione pér t¢ mbuluar shpenzimet dhe sa éshté vlera e tyre? A mund ta
sgaroni si éshté e mundur gé krahasuar me vitin 2015, né vitin 2016, ka rénie té té hyrave 7%,
ndérsa rritje té shpenzimeve 1.9%. Pse nuk jané marré masa gé té zvogélohen shpenzimet? Né
fage 19 éshté paraqitur zvogélimi i numrit té€ punétoréve né NP, 456 mé pak 2016 sesa né 2015.
Pse ka ndodhur ky zvogélim, dhe veganérisht né KEK, pse jané 475 mé pak se né vitin 2015?
Né fage 77, te konkludimet, thuhet: “Nga té dhénat e pasqyruara né kété Raport té performancés
sé ndérmarrjeve publike pér vitin 2016, dhe duke i krahasuar me periudhén paraprake, mund té
raportojmé njé rénie té performancés sé ndérmarrjeve publike gendrore, me pérjashtim té disa
ndérmarrjeve, cilat jané veprimet e ndérmarra, pér té parandaluar kété performancé né rénie dhe
pér ta kthyer né performancé pozitive?

Besnik Beka, zévendésministér i Ministrisé sé Zhvillimit Ekonomik, tregoi se pér arsye
shéndetésore, drejtori nuk ka mundur té jeté prezent né kété takim, dhe nga kjo situaté, pér
pjesén e raportimit, kam ardhur uné né cilésiné e zévendésministrit, pér té raportuar pér raportin
e punés pér vitin 2015-2016.

Hykemte Bajrami, kérkoi nga kryetarja dhe komisioni, gé té shtyhet kjo piké dhe té jeté
prezent Njésia pér monitorim té politikave té ndérmarrjeve publike, sepse zévendésministri nuk
mund té pérgjigjet né pyetjet tuaja qé i parashtruat dhe as né pyetjet gé do t’i parashtrojmé,
sepse zévendésministri, me gjithé mirékuptimin, mund té flasé vetém pér masat gé kéta i kané
ndérmarré tani dhe jo né periudhat e méhershme.

Pas debatit, komisioni nxori kété:

Konkluzion
Shtyhet pér mbledhjen e radhés shqyrtimi i Raportit té performancés sé ndérmarrjeve publike
pér vitin 2015 dhe 2016.

5. Shgyrtimi i Raportit me amendamente pér Projektligjin pér Shérbimin Gjeologjik té
Kosovés

Kryetarja, ceku qé me propozimin tuaj u fut né rend té dités raporti i grupit té punés pér
Projektligjin pér Shérbimin Gjeologjik. Grupi i punés ka amandemantuar kété projektligj dhe ka
paraqgitur kété raport me amandamente. Pér kété projektligj, jané miratuar 14 amendamente, té
cilat i paraqiti njé nga njé dhe u miratuan nga komisioni, pa ndonjé vérejtje.

Pas debatit, komisioni nxori kété:

Pérfundim
1. Miratohet Raporti me amendamente i Projektligjit nr. 06/L-039 pér Shérbimin Gjeologjik té
Kosovés.



2. Raporti me amendamente i Projektligjit nr.06/L-039 pér Shérbimin Gjeologjik té Kosovés,
procedohet né komisionet e pérhershme pér vlerésim, sipas kompetencés.

Raporti me amendamente i bashkéngjitét kétij procesverbali.

6. Té ndryshme
Céshtjet vijuese

Kryetarja, sa i pérket kérkesés sé anétaréve té kétij komisioni, pér njé zyré té pérbashkét pér
kété komision, ne kemi marré njé pérgjigje nga sekretari, ku thuhet se nuk kemi hapésiré pér
ndarjen e njé zyre té tillé.

Mbledhja pérfundoi né orén 12:15.

E pérgatiti:
Stafi mbéshtetés i komisionit. Kryetarja e komisionit,

Republika e Kosovés
Republika Kosovo-Republic of Kosovo
Kuvendi - Skupstina — Assembly

Legjislatura VI
Sesioni pranveror

Pér: Komisionet e pérhershme té Kuvendit té Republikés sé Kosovés;

Komisioni pér Buxhet dhe Financa,;

Komisioni pér té Drejtat dhe Interesat e Komuniteteve dhe Kthim;

Komisioni pér Legjislacion, Mandate, Imunitete, Rregulloren e Kuvendit dhe
mbikéqyrjen e Agjencisé Kosovare kundér Korrupsionit;

Komisioni pér Integrime Evropiane;

Nga: Komisioni funksional pér Zhvillim ekonomik, infrastrukturé, tregti, industri dhe
zhvillim rajonal;

Lénda: Raporti me Amendamente i Projektligjit nr.06/L-039 pér Shérbimin Gjeologjik té
Kosovés;

Daté: 27.2.2018, Prishtiné;

Né bazé té nenit 57 dhe 68 té Rregullores sé Kuvendit t¢ Republikés sé Kosovés, Komisioni
funksional pér Zhvillim ekonomik, infrastrukturé, tregti, industri dhe zhvillim rajonal, me daté
27.2.2018, e shqyrtoi dhe amendamentoj Projektligjin nr.06/L-039 pér Shérbimin Gjeologjik té
Kosovés, dhe, procedon né Komisionet e pérhershme pér vlerésim sipas kompetencés, si né
vijim:

Amendamenti 1

Pas titullit t& Projektligjit, fshihet fjalia “DISPOZITAT E PERGJITHSHME”.

Amendamenti 2

Neni 2, pas fjalés “aktivitetet”, shtohet fjalia “e kryera nga “Shérbimi Gjeologjik i Kosovés”.
Amendamenti 3

Neni 4, ndryshohet si vijon:

1. Shérbimi Gjeologjik i Kosovés éshté organ i pavarur né kuadér té Ministrisé.

2. Selia e SHGJK-sé éshté né Prishtiné.

Amendamenti 4



Neni 5, né paragrafin 1, pas fjalés “jané€” shtohet teksti “si n€ vijim:”, si dhe fshihet fjala
“béné”, né nénparagrafet 1.1.;1.21 dhe 1.26.

Amendamenti 5

Neni 5, paragrafi 2, referenca “né nenin 5 té kétij ligji,” zévendésohet me “sipas kétij neni.”.

Amendamenti 6

Neni 7, ndryshohet si vijon:

1. Organizimi struktura dhe funksionalizimi i brendshém i Shérbimit Gjeologjik t€ Kosovés,
rregullohet me Rregullore pér organizimin e brendshém dhe sistematizimin e vendeve té punés
pér Shérbimin Gjeologjik té Kosovés.

2. Personeli i punésuar né Shérbimit Gjeologjik té Kosovés, e ka statusin e népunésit civil.

Amendamenti 7
Neni 11, fshihet.
Amendamenti 8

Neni 12, paragrafi 5, riformulohet si vijon:
5. Hulumtimet themelore dhe ato té detajuara gjeologjike financohen nga:
5.1. Buxheti i Kosovés;
5.2. Ndérmarrjet publike;
5.3. Donatorét: dhe,
5.4. Persona tjeré fizik e juridik té regjistruar, vendas apo té huaj.

Amendamenti 9

Neni 13, paragrafi 5, riformulohet si vijon:
5. Forma e organizimit, pérdorimit dhe shfrytézimit té materialit Arkivor té€ Shérbimit
Gjeologjik té Kosovés pércaktohen me akt nénligjor, té nxjerré nga Ministria.

Amendamenti 10

Neni 14, ndryshohet si vijon:

1. Shérbimi Gjeologjik i Kosovés ofron shérbime me pagesé pér palén e treté, bazuar né
pérgjegjésité e pércaktuara sipas nenit 5 té kétij ligji.

2. Tarifat e shérbimit me pagesé pér palén e treté, pércaktohen me akt nénligjor, té nxjerré nga
Ministria.

3. Institucionet shtetérore té Republikés sé Kosoveés, qofté ato géndore apo lokale, obligohen gé
té marrin shérbim nga Shérbimi Gjeologjik i Kosovés, pérvec, nése kjo e fundit nuk e ofron njé
shérbim té tillé.



4. Pér studime dhe projekte gé kryhen jashté territorit té Republikés sé Kosovés merret miratimi
nga Ministri.

Amendamenti 11

Ne titullin e Nenit 15, lidhéza “te” zévendésohet me lidhézen“dhe”.

Amendamenti 12

Neni 17, né nénparagrafet 1.2.; 1.4.; 1.5.; dhe 1.6., fjala ‘béné” zévendésohet me fjalen ‘kryen”,
si dhe nénpagrafet 1.7. dhe 1.8. riorganizohen dhe behén paragraf 2 dhe 3, té nenit 17.
Amendamenti 13

Neni 18, paragrafi 2, fshihet.

Amendamenti 14

Neni 19, paragrafi 1, ndryshohet si vijon:

“Ministria pér zbatimin e kétij ligji, brenda njé (1) viti, nga dita e hyrjes né fuqi té kétij ligji,
nxjerr:”

Kryetarja e Komisionit

